
Enformaziuns y Comunicaziuns

Sontada: En dédemesaledema ai 11 de forà ales 20:00 s’encunta te salf de calogna la 
Junta dal Consëi de Ploania.

Seniorenclub: En dédemesaledema ai 11 de forà èl le Seniorenclub Mareo co fej na 
festa da carlascé. An s’encunta ales 3 dômisdé te salf dles manifestaziuns d’Al Plan.

Pelegrinaje: Le KVW Val Badia organisëia en pelegrinaje de 4 dis tla Toscana, dai 20 ai 
23 d’aorì. Le iade con döt laprò costa 460,00€ (+65,00€ por na ćiamena da önn en let), 
y è resservé por i scrić ete al KVW. Les prenotaziuns vën tutes sö da Hilda Sottara da 
San Martin al 0474/523133 o 338/9231013. Con la prenotaziun èl da paié ete le prisc dal 
iade sön le cunt dla Raiffeisen IBAN IT23S 08010 58830 000304009622. Le program plü 
avisa ciafun inće pal raprejentant KVW de paîsc.

Sorvisc ai Jogn: Le Sorvisc ai Jogn chir jogn y jones co à ligrëza da laoré con mitans y 
mituns desco animadus/dësses pal Isté Deboriada 2015 (an mëss avëi arjunt la majera 
eté!) Por enformaziuns prëibel cherdé sö le 0474/523070 (lön - jöb dales 8 ales 12 y dales 
13 ales 17) o ala mail info@jogn.org. Termo por dé jö les domandes è i 27 de forà 2015.

Biblioteca: La biblioteca ”Angelo Trebo” adöm al Zënter Families Mareo organisëia na 
sëra da s’la cunté por ingleje. Inće sce an conësc püch le lingaz, èsun empò bel enviês. 
An s’encunta en jöbia ai ai 12 de forà ales 20:00, te biblioteca d’Al Plan.

Comun: Le Comun de Mareo lascia alessëi che chi co ô jì a romené sö lignan ete por la 
Val dai Tamersc, po s’anunzié te ćiasa de Comun dertan i orars d’ofize.

Varì è deplü co fà gnì sagns!

Gejù varësc trep y prëia trep. Cösc alda sogü adöm. 
Varì è deplü co fà gnì sagns. Varì ô dì cherié na pêsc 
danter l’amaré, söa maratia, les porsones co ti sta 
encëria y Chël Bel Dio. Al ô dì che la porsona se 
conziliëia con döt ći co ti sta encëria. Gejù ea bun da 
arjunje cösc. Al arà bën varì ćiamó cotan plü jont. 
Cösc è en miraco poscibile, mo ne sozëd nia dër gonot
San Merch ô endere ćiamó se cunté val’. Al ô che döt le 
monn vëighi le miraco, mo ne cunti empò nia ennant 
che Ël è le Messia. Ćiodi n’ôl pa nia? Deache so ester 
f ì de Dio vën empormó a löm con la ressoreziun. Döt 
ći che Gejù fej y dij dan söa ressoreziun, podess gnì 
motü en discusciun. Al podess pö gnì araté en striun, 
en trapolun. Al manćia ćiamó la conferma de Chël Bel 
Dio. Chëra vën spo da Pasca. Y enlò vëgnel dit zonza 
bazilé: Veramonter, cösc ea le Fì de Dio. (Michael Becker)

Dal Vagnele do San Merch, 1, 29 - 39
32Da sëra, dô che sorëdl ea florì, àn condüt düć i amarês 

y i endemoniês da Gejù. 33Döta la ciüté s’â abiné adöm 
dan porta de ćiasa 34y al nen varìa trec co â de vigne sort 
de maraties y al parâ fora trec demonns. Y al ti proibìa 
ai demonns da baié; ćiodich’ai sâ chê che ël ea. 35Da 
doman, ćiamó a scür, èl loé y è jü t’en post soront a perié. 
36Sciomun y chi co l’â acompagné ti è debota jüs dô, 37y 
canch’ai l’â ciafé, ti ài dit: Düć te chir! 38Al ti à rospognü: I 
jun altró tai paîsc damprò a pordiché inće enlò; ćiodiche 

por cösc sunse pö gnü. 39Al rodâ por döta la Galilea, pordicâ tles sinagoghes y parâ fora 
i demonns. Parora dal Signur. - Lalt a té, Gejù Crist!

Al varìa chi co â de vigne sort de maraties!

Reflesciun söle Vagnele

Le Vagnele
ne po nia
gnì encündé 
zonza
humor.

Gott will uns von allem andern, was außer ihm 
ist, abwenden und uns zu sich ziehen, weil er 
das einzige, ewige Gut ist. Es ist, als wollte er 
sagen: Was du vorher bei den Heiligen gesucht, 
oder wofür du auf den Mammon und sonst 
etwas vertraut hast, das erwarte alles von mir 
und halte mich für den, der dir helfen und dich 
mit allem Guten reichlich überschütten will.

Halte mich für deinen Helfer!
Ein Gedanke von Martin Luther

(Martin Luther)

